
A nova estrutura orgánica da Xunta de Galicia,
establecida nos decretos 82/2009, do 21 de abril, e
325/2009, do 18 de xuño, aconsella adaptar a compo-
sición dos órganos colexiados das entidades que inte-
gran a Administración institucional da comunidade
autónoma, de acordo coa nova distribución de compe-
tencias establecida para a Administración xeral. Ade-
mais o artigo 7.2º do citado Decreto 325/2009 esta-
blece especificamente que a Consellería de Facenda
en coordinación coa Secretaría Xeral de Moderniza-
ción e Innovación Tecnolóxica, aprobará os plans de
actuacións do CIXTEC. Así mesmo, o CIXTEC leva-
rá a cabo as súas actuacións de acordo coas políticas
e directrices tecnolóxicas xerais da Xunta de Galicia.

De acordo con este marco normativo, procede incor-
porar ao Consello de Dirección do Centro Informático
para a Xestión Tributaria, Económico Financeira e
Contable (CIXTEC), unha representación da Secretaría
Xeral de Modernización e Innovación Tecnolóxica,
órgano dependente da Presidencia da Xunta, facilitan-
do así a colaboración directa entre o ente público, con
competencias de apoio informático aos servizos da
Consellería de Facenda, e o órgano da Xunta de Gali-
cia con competencias transversais e xenéricas en mate-
ria de tecnoloxías da información. Con esta finalidade,
modifícase o artigo 5.1º do Decreto 361/1998, do 4 de
decembro, relativo á composición do Consello de
Dirección do CIXTEC, incorporándolle un novo vogal.

De acordo co exposto, por proposta da conselleira
de Facenda, logo de deliberación do Consello da
Xunta de Galicia, na súa reunión do día catro de
febreiro de dous mil dez,

DISPOÑO:

Artigo único.-Modificación do Decreto 361/1998,
do 4 de decembro, polo que se aproba o estatuto do
Centro Informático para a Xestión Tributaria, Eco-
nómico-Financeira e Contable (CIXTEC).

Engádese ao artigo 5.1º, a continuación da alínea g),
unha alínea h), coa seguinte redacción:

«h) A persoa titular da Secretaría Xeral de Moder-
nización e Innovación Tecnolóxica».

Disposición derradeira

Única.-Entrada en vigor.

Este decreto entrará en vigor o día seguinte ao da
súa publicación no Diario Oficial de Galicia.

Santiago de Compostela, catro de febreiro de dous
mil dez.

Alberto Núñez Feijóo
Presidente

Marta Fernández Currás
Conselleira de Facenda

III. OUTRAS DISPOSICIÓNS

CONSELLERÍA DE FACENDA

Resolución do 15 de febreiro de 2010, da
Intervención Xeral da Comunidade Autó-
noma de Galicia e da Dirección Xeral de
Tributos, pola que se acorda a anulación e
baixa en contabilidade de todas aquelas
liquidacións que se encontren en período
executivo e das cales resulte unha débeda
pendente de recadar de importe inferior a
tres euros.

O artigo 2 da Orde do 22 de decembro de 2005 que
desenvolve o artigo 23.5º do Decreto lexislati-
vo 1/1999, do 7 de outubro, polo que se aproba o
texto refundido da Lei de réxime financeiro e orza-
mentario de Galicia en canto á anulación e baixa en
contabilidade de determinadas débedas, prevé a
anulación e baixa en contabilidade de todas aquelas
liquidacións que se encontren en período executivo
e das cales resulte unha débeda pendente de recadar
inferior a tres euros.

En virtude do exposto, a Intervención Xeral da
Comunidade Autónoma de Galicia e a Dirección
Xeral de Tributos teñen a ben establecer o seguinte:

Disposición única.-Anulación e baixa en contabi-
lidade de todas aquelas liquidacións que se encon-
tren en período executivo das cales resulte unha
débeda pendente de recadar por importe inferior a
tres euros.

Primeiro.-Anularanse e daranse de baixa en conta-
bilidade todas aquelas liquidacións practicadas pola
Consellería de Facenda das cales resulte unha débe-
da pendente en período executivo por importe infe-
rior a tres euros. Para tal efecto, o Centro Informáti-
co para a Xestión Tributaria, Económico-Financeira
e Contable (CIXTEC) desenvolverá a aplicación
informática que permita a baixa en conta das referi-
das liquidacións.

Segundo.-Anularanse e daranse de baixa en conta-
bilidade todas aquelas liquidacións practicadas
polos órganos da Administración da Xunta de Gali-
cia, dos seus organismos autónomos e entes públi-
cos, cuxa competencia de recadación en período
executivo teñan asumido os órganos de recadación
da Consellería de Facenda e das cales resulte unha
débeda pendente de recadar en período executivo
inferior a tres euros. O Centro Informático para a
Xestión Tributaria, Económico-Financeira e Conta-
ble (CIXTEC) executará a aplicación informática
que permite a baixa en conta das referidas liquida-
cións. Como resultado do proceso anterior, as dele-
gacións territoriais da Consellería de Facenda obte-
rán do CIXTEC e remitirán ao respectivo órgano que
practicou a xestión unha relación das que fosen anu-
ladas de acordo cos criterios establecidos.

Decreto 18/2010, do 4 de febreiro, polo
que se modifica o Decreto 361/1998, do 4
de decembro, polo que se aproba o estatu-
to do Centro Informático para a Xestión
Tributaria, Económico-Financeira e Con-
table (CIXTEC).

Disposición transitoria

As actuacións previstas nesta resolución efectua-
ranse en relación coas liquidacións das cales resulte
unha débeda pendente de recadar en período execu-
tivo inferior a tres euros a 31 de decembro de 2009.

Disposición derradeira

Esta resolución entrará en vigor o día seguinte ao
da súa publicación no Diario Oficial de Galicia.

Santiago de Compostela, 15 de febreiro de 2010.

Elena Muñoz Fonteriz Carlos Rodríguez Sánchez
Interventora xeral Director xeral de Tributo
da Comunidade Autónoma

CONSELLERÍA DE EDUCACIÓN
E ORDENACIÓN UNIVERSITARIA

Corrección de erros.-Decreto 7/2010, do
14 de xaneiro, polo que se aproban os esta-
tutos da Universidade de Vigo.

Advertido erro no anexo do devandito decreto
publicado no Diario Oficial de Galicia nº 21, do
martes 2 de febreiro de 2010, cómpre efectuar a
seguinte corrección.

Na páxina 1.294:

Onde di: «CAPÍTULO VI CONTRATACIÓN», debe dicir:
«CAPÍTULO V CONTRATACIÓN».

Onde di: «TÍTULO VII DA REFORMA DOS ESTATUTOS»,
debe dicir: «TÍTULO VIII DA REFORMA DOS ESTATUTOS».

CONSELLERÍA DE SANIDADE

Orde do 19 de febreiro de 2010 pola que se
determinan os servizos mínimos dirixidos
a garantir os servizos esenciais nas institu-
cións sanitarias dependentes do Complexo
Hospitalario Universitario de Vigo duran-
te a folga convocada desde as 00.00 ás
24.00 horas, os días 24 de febreiro, 3 e 25
de marzo de 2010, que afectará a todo o
persoal do devandito complexo.

O artigo 28.2º da Constitución española recoñece,
como dereito fundamental da persoa, o dereito á folga.

O exercicio deste dereito na Administración e nas
empresas, entidades e institucións públicas ou pri-
vadas, que presten servizos públicos ou de recoñeci-
da e inaprazable necesidade, no ámbito e nas com-
petencias da Comunidade Autónoma de Galicia,
está condicionado ao mantemento dos servizos esen-
ciais fixados no artigo 2 do Decreto 155/1988, do 9
de xuño (Diario Oficial de Galicia nº 116, do 20 de
xuño) entre os que se atopa a sanidade.

O exercicio público da prestación da asistencia
sanitaria non se pode ver afectado gravemente polo
lexítimo dereito do exercicio de folga, xa que aquel
é considerado e recoñecido prioritariamente en rela-
ción a este.

O artigo 3 do citado decreto faculta os conselleiros
competentes, por razón dos servizos esenciais afecta-
dos, para que, mediante orde, e diante de cada situa-
ción de folga, determinen o mínimo de actividade
necesaria, así como o persoal necesario para realiza-
la co fin de asegurar o mantemento de tales servizos.

A folga convocada polas organizacións sindicais,
UGT, CC.OO., SAE, SATSE, CSIF e CIG afectará
todo o persoal das institucións sanitarias do Comple-
xo Universitario Hospitalario de Vigo.

A necesaria conciliación entre o exercicio do
dereito constitucional de folga e o mantemento dos
servizos esenciais obriga a Administración autonó-
mica, de acordo coa normativa vixente, a fixar uns
servizos mínimos indispensables para o funciona-
mento dos servizos esenciais que se concreten e xus-
tifican nesta orde.

Logo da audiencia ao comité de folga, a Conselle-
ría de Sanidade,

DISPÓN:

Artigo 1º

A folga convocada polas organizacións sindicais,
UGT, CC.OO., SAE, SATSE, CSIF e CIG afectará
todo o persoal e a todas as institucións sanitarias do
Complexo Hospitalario Universitario de Vigo desde
as 00.00 ás 24.00 horas, os días 24 de febreiro, 3 e
25 de marzo de 2010, deberá entenderse condicio-
nada ao mantemento dos servizos mínimos, segundo
os criterios que se dispoñen nesta orde.

Por tratarse dunha folga que abrangue as 24 horas
en días laborables os servizos mínimos que se fixan
resultan totalmente imprescindibles para manter a
axeitada cobertura dos servizos esenciais de asisten-
cia sanitaria, para os efectos de evitar que se lle pro-
duzan graves prexuízos á cidadanía, que respectan-
do o exercicio do dereito á folga, baixo ningún con-
cepto, pode quedar desasistida polas características
do servizo dispensado.

Establécense os seguintes criterios reitores na
determinación do persoal necesario para o mante-
mento dos servizos esenciais:

Criterios reitores:

Establécense os criterios reitores seguintes para o
mantemento dos servizos esenciais durante a folga no
Complexo Hospitalario Universitario de Vigo (CHUVI):

a) Persoal facultativo:

1. Cobertura do 100% da actividade urxente nos
seguintes ámbitos:

-Servizos de urxencias e gardas médicas.


